
Shri Triguneshvara Shivastotram

శ్రీత్రిగుణేశ్వరశివస్తోత్రమ్  

ఆదర్శ చిక్కణ-కపోలతలం సునాసం
చఞ్చత్బృహచ్ఛవయుగం స్వలినీలకణ్ఠమ్  ।
భోగోపమప్రథితసున్దరదీర్ఘబాహుం  
పద్మాసనే సముపవిష్టమహం  స్వతుష్టమ్  ॥ ౧॥
శాన్తం త్రినేత్రమలికేబ్జకలాం    వహన్తం
నాగేన్ద్రచర్మవసనం  భుజగోపవీతమ్ ।
అన్తర్బహిశ్చ రమణీయతమస్వరూపం
విద్యాఽమృతాఽభయవరాఽఽశ్రయదానదక్షమ్  ॥౨॥
గౌరీం గణేశసహితాం దధతం నిజాఙ్గే
గౌరం ప్రసన్నముఖమమ్బుజలచనాఢ్యమ్  ।
గఙ్గాం  స్వమూర్ధని  జటాపటలే దధానం
ధ్యాయామి తం హృది శివం త్రిగుణేశ్వర  స్వమ్ ॥ ౩॥
బ్రహ్మా  హరిర్హర  ఇతి త్రిగుణీమతీత్య
యస్తన్మయో వరకలో జయతి త్రిలోక్యామ్  ।
విశ్వప్రపఞ్చరచనాచతురాయ  మహ్యం
తస్మై  నమో భగవతే త్రిగుణేశ్వరాయ  ॥ ౪॥
యం వైద్యనాథ  ఇతి వన్ద్యజనా  వదన్తి
మృత్యుఞ్జయ  యమిహ మర్త్యజనాః స్తువన్తి  ।
శం కాఙ్క్షిణః  స్వమిహ శఙ్కరమామనన్తి
తస్మై  నమో భగవతే త్రిగుణేశ్వరాయ  ॥ ౫॥
వాచో బృహస్పతిమమ నిగదన్తి తిస్రో
వేదత్రయో  సతతమేన మిహ స్తవీతి ।
అగ్నిత్రయీ  జ్వలతి యం శ్రితవత్యజస్రం 
తస్మై  నమో భగవతే త్రిగుణేశ్వరాయ  ॥౬॥

ధామయత్రీ పరమధామని సాఽపి యస్మిన్
విశ్రాన్తిమేతి   పరనిర్వృతిభావరమ్యే ।
స్వేభ్యో దదాతి కృపయా తదపి ప్రసన్న -
స్తస్మై  నమో భగవతే త్రిగుణేశ్వరాయ  ॥ ౭॥
శక్తిత్రయో   ఘనతపాఽశ్రయతే  యతోఽముం
తుర్యోఽపి పఞ్చతనుతే సతతం కృతీః స్వాః ।
పఞ్చాననః సురనరాఽసురసఙ్ఘపూజ్య -
స్తస్మై  నమో భగవతే త్రిగుణేశ్వరాయ  ॥౮॥
వైభూత్యవాంస్త్రిదివసేవితపాదపోఽద్య 
నాకార్థినాం  విజయతే సుఖదః పరోఽర్థమ్  ।
వహ్నీన్దుసూర్యనయనః  పరమార్థసార -
కల్పఃశ్రియేఽస్తు  స సతాం త్రిగుణేశలీలః  ॥౯॥
స్వనిర్మితేన స్తోత్రేణ  ప్రీణ  యఁస్త్రిగుణేశ్వరం
శమిచ్ఛతి సమస్తానామార్చామృతవార్భవః ॥ ౧౦॥
ఇతి ఆచార్యాఽమృతవాగ్భవపాదాః విరచితం శ్రీత్రిగుణేశ్వరశివస్తోత్రం    సమ్పూర్ణమ్  ।

